
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2020 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի N 1919-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻՑ ՍՏԱՑՎԱԾ ԿԱՐԾԻՔՆԵՐԻ

	Առաջարկության հեղինակը
	Առաջարկության և դիտողության պարզաբանումը
	ՀՀ կրթության, գիտության, մշակույթի և սպորտի նախարարության  պարզաբանումները և հիմնավորումները

	ՀՀ արդարադատության նախարարություն

15.05.2020թ.
№ 01/27.1/10147-2020

	1. Նախագծի նախաբանում «19-րդ հոդվածի 3-րդ կետին» բառերն անհրաժեշտ է փոխարինել «19-րդ հոդվածի 3-րդ մասին» բառերով՝ նկատի ունենալով «Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի և «Նորմատիվ իրավական ակտերի մասին» Հայաստանի Հանրապետության օրենքի 14-րդ հոդվածի  պահանջները: 
	· Ընդունվել է ի գիտություն
· (համաձայնեցվել է ՀՀ արդարադատության նախարարության և ՀՀ ֆինանսների նախարարության հետ)


	
	2. Նախագծի կետերի համարակալումն անհրաժեշտ է ուղղել:
	· Ընդունվել է
· Կատարվել են համապատասխան փոփոխություններ

	
	3. Նախագծի 2-րդ կետում անհրաժեշտ է հստակեցնել, թե ում հատկացվելու պետական բյուջեով նախատեսված գումարը և այդ մասին նախատեսել նաև դրույթներ նախագծի վերնագրում՝ նկատի ունենալով «Նորմատիվ իրավական ակտերի մասին» օրենքի 12-րդ հոդվածի դրույթները:
	· Ընդունվել է ի գիտություն
· (համաձայնեցվել է ՀՀ արդարադատության նախարարության և ՀՀ ֆինանսների նախարարության հետ)

	ՀՀ ֆինանսների նախարարություն

18.05.2020թ.
№ 01/8-4/7175-2020
	1.	Նախագծին կից բացակայում են նախագծանախահաշվային փաստաթղթերի ֆինանսական գնահատականների հաշվարկային հիմնավորումները: 
	· Ընդունվել է 
· Համապատասխան փաստաթղթերը կցվում են


	
	2.	  Առաջարկում ենք հանել Նախագծի 2-րդ՝ ՀՀ կառավարության պահուստային ֆոնդից հատկացմանը վերաբերող կետը: 
	· Չի ընդունվել 
Նախագծում առկա է նույն նպատակի հավելվածը (Հավելված 9-ը), որին անհրաժեշտ է համապատասխան հղում տալ որոշման տեքստում

	
	3.	  Նախագծի 3-րդ կետի՝
- 1-ին ենթակետի վերաբերյալ դիրքորոշում կարող ենք հայտնել նշված վանական համալիրի ամրակայման աշխատանքների ձեռքբերման նպատակով կնքված պայմանագրի վերաբերյալ տեղեկատվություն ներկայացնելու դեպքում,
- 2-րդ և 3-րդ ենթակետերում նշված աշխատանքների ձեռքբերման նպատակով 2019թ-ին կնքված պայմանագրերը հաշվառվել են ՀՀ ֆինանսների նախարարության կողմից, և քանի որ պայմանագրերով սահմանված ժամկետում այդ աշխատանքները չեն կատարվել, ուստի առաջարկում ենք լուծել այդ պայմանագրերը և կազմակերպել նոր գնման ընթացակարգեր,	
- 1-ին ենթակետի «բ» և 3-րդ ենթակետի «ա» պարբերություններում սխալ են նշված պայմանագրերի ծածկագրերը և կնքման ամսաթվերը, իսկ գնումների պաշտոնական տեղեկագրում առկա հրապարակումների համաձայն՝ 3-րդ ենթակետի «բ» պարբերության մեջ նշված ծածկագրով ընթացակարգը հայտարարվել է չկայացած, ինչպես նաև վերջինիս գնման առարկա են հանդիսացել այլ շինարարական աշխատանքների որակի նկատմամբ տեխնիկական հսկողության ծառայությունները:	
	· 
· Ընդունվել է ի գիտություն
Պայմանագիրը լուծվել է. Նախագծում կատարվել է համապատասխան փոփոխություն 

Չի ընդունվել








Ընդունվել է մասնակի.
· 1-ին ենթակետի «բ» պարբերության մասով` Նախագծում կատարվել է համապատասխան փոփոխություն
· 3-րդ ենթակետի «բ» պարբերության մասով` ծածկագիրը ճիշտ է նշված և պայմանագիրը կցված է
· 3-րդ ենթակետի «բ» պարբերության մասով` Նախագծում կատարվել է համապատասխան փոփոխություն


	
	4.	Նախագծով առաջարկվում է Երերույքի տաճարի և փոքր դամաբարանի թաղերի ամրակայման, Անիպեմզայի մշակույթի տան վերականգնման և փոքրիկ թանգարանի ստեղծման նախագծային և փորձաքննության ծառայությունների ձեռքբերման և Արտո Չաքմաքչյանի «Քայլող մարդը» քանդակի պատրաստման և տեղադրման աշխատանքների համար միջոցները տրամադրել դրամաշնորհի պայմա¬նագրի հիման վրա: Այդ կապակցությամբ առաջարկում ենք՝ հաշվի առնե¬լով «Գնումների մասին» ՀՀ օրենքի 15-րդ հոդվածի 8-րդ կետով սահ¬ման¬ված դրույթները, առաջարկում ենք քննարկել դրանց մասով հատկա¬ցում¬ները բյուջետային ծախսերի տնտեսագիտական դասակարգման «Նախագծա¬հետազոտական ծախսեր» և «Շենքերի և շինությունների շինարարու¬թյուն» հոդվածներով նախատեսելու հնարավորության հարցը: 
	· Չի ընդունվել
· Երերույքի տաճարի և փոքր դամաբարանի թաղերի ամրակայման, Անիպեմզայի մշակույթի տան վերականգնման և փոքրիկ թանգարանի ստեղծման նախագծային և փորձաքննության ծառայությունների ձեռքբերումն նախատեսվում է իրականացնել «Պատմամշակութային արգելոց-թանգարանների և պատմական միջավայրի պահպանության ծառայություն» ՊՈԱԿ-ի միջոցով, ինչի համար էլ վերջինիս հատկացվում է դրամաշնորհ:
· Արտո Չաքմաքչյանի «Քայլող մարդը» քանդակի պատրաստման և տեղադրման աշխատանքների իրականացման համար դրամաշնորհ է տրամադրվում «Հայաստանի ազգային պատկերասրահ» ՊՈԱԿ-ին, որը պետք է պատրաստի քանդակը:

	
	5.	Նախագծով նախատեսվում է Երերույքի տաճարի և փոքր դամբարանի թաղերի ամրակայման, Անիպեմզայի մշակույթի տան վերականգնման և փոքրիկ թանգարանի ստեղծման նախագծային և փորձաքննության ծառայությունների ձեռքբերման համար գնման ձև սահմանել մեկ անձից գնում կատարելու (ՄԱ) ընթացակարգը՝ հիմք ընդունելով «Գնումների մասին» ՀՀ օրենքի 23-րդ հոդվածի 1-ին մասի 5-րդ կետի պահանջները: 
Այս կապակցությամբ պետք է հաշվի առնել «Գնումների մասին» ՀՀ օրենքի 3-րդ հոդվածի 3-րդ մասը, համաձայն որի՝ գնումը համարվում է Հայաստանի Հանրապետության տարածքից դուրս կատարվող, եթե պայմանագիրը կնքվում և դրա շրջանակում ապրանքը, աշխատանքը կամ ծառայությունը ձեռք են բերվում ու օգտագործվում Հայաստանի Հանրապետության տարածքից դուրս:	
Իսկ եթե գնումը նախատեսվում է իրականացնել հրատապության հիմքով պայմանավորված մեկ անձից, ապա նշված գնման ձևի կիրառման պայմանները սահմանված են ՀՀ կառավարության 04.05.2017թ. N 526-Ն որոշմամբ հաստատված կարգի  23-րդ կետի 5-րդ ենթակետով:
Մասնավորապես հիշյալ ենթակետի «բ» պարբերության համաձայն՝ Նախագծի 4-րդ կետում նշված պատվիրատուների կարիքների համար հրատապության հիմքով պայմանավորված մեկ անձից գնումները կարող են կատարվել այդ պատվիրատուների ընդհանուր կառավարումն իրականացնող լիազորված մարմնի ղեկավարի որոշմամբ:
Ինչ վերաբերում է Նախագծի 4-րդ կետում նշված՝ գնման գործընթացների նկատմամբ սահմանվող մյուս բացառություններին, ապա հայտնում ենք, որ Նախագծի փաթեթը չի պարունակում հիմնավորումներ վերոհիշյալ կարգի պահանջների նկատմամբ բացառություններ սահմանելու վերաբերյալ, նկատի ունենալով՝ 
•	 որ դրանք չսահմանվելու դեպքում ընթացակարգերին մասնակցելու հնարավորություն կունենա ցանկացած մասնակից. 
   թե պատվիրատուներն ինչպես են կառավարելու պայմանագրի (կանխավճարի) և որակավորման ապահովման պայմանների չկիրառման դեպքում հնարավոր ռիսկերը:
Միաժամանակ հայտնում ենք, որ ՀՀ կառավարության 06.04.2017թ. N 386-Ն որոշման 2-րդ կետի 1-ին ենթակետի պահանջների նկատմամբ բացառություն սահմանելու անհրաժեշտությունը բացակայում է:
	· Ընդունվել է մասնակի
· Կատարվել են համապատասխան փոփոխություններ

































	
	6.	ՀՀ կառավարության 04.05.2017թ. N 526-Ն որոշմամբ հաստատված կարգի 23-րդ կետի 2-րդ ենթակետի համաձայն՝ եթե գնումների միաս¬նական անվանացանկի 2-րդ մակարդակում նշված ապրանքների, աշխատանքների և ծառայությունների խմբերում ներառված` վերջնական սպառման ապրանքի, աշխատանքի կամ ծառայության գինը չի գերազանցում գնումների բազային միավորի յոթանասունապատիկը, ապա գնման առարկայի ձեռքբերումը կարող է իրականացվել գնանշման հարցման ձևով՝ պայմանով, որ այն չպետք է ներառված լինի էլեկտրոնային աճուրդով կամ կենտրոնացված եղանակով կամ փակ պարբերական մրցույթով իրականացվող գնումների ցուցակում:
Նշվածով պայմանավորված՝ անհրաժեշտ է N 8 հավելվածում ներառված՝ գնումների բազային միավորի յոթանասունապատիկը գերազանցող աշխատանքների ձեռքբերումն իրականացնել «բաց մրցույթ» կամ  «հրատապ բաց մրցույթ» ընթացակարգերի կիրառմամբ:
	· Ընդունվել է
· Կատարվել են համապատասխան փոփոխություններ

	
	7.	Նախագծի հավելվածներում «1075» ծրագրի «21003» միջոց¬առումը փոխարինել «12002. Աջակցություն ժամանակակից արվեստի նմուշների պատրաստման, տեղադրման և վերականգնման աշխատանք¬ներին»՝ համապատասխան նկարագրությունով, միջոցառման տեսակը՝ «Տրանսֆերտների տրամադրում»: 
	· Ընդունվել է
· Կատարվել են համապատասխան փոփոխություններ

	
	8.	Ճշգրտման անհրաժեշտություն ունի Նախագծի կետերի համարակալումները, NN 2, 3 և 7 հավելվածների ֆինանսական ցուցանիշ¬ները և N 4 հավելվածի «1075» ծրագրի «21001» միջոցառման անվանումը:
	· Ընդունվել է 
· Կատարվել են համապատասխան ճշգրտումներ

	
	9.	Նախագծի NN 3 և 4 հավելվածները համապատասխանեցնել «Հայաստանի Հանրապետության 2020 թվականի պետական բյուջեի մասին» ՀՀ օրենքի N 1 հավելվածի N 3 և ՀՀ կառավարության 26.12.2019թ-ի N 1919-Ն որոշման N 5 հավելվածի N 2 աղյուսակների ձևաչափերին:  
Միաժամանակ առաջարկում ենք NN 3 և 4 հավելվածներում ««ԼՈՌԵՑԻ ՍԱՔՈ» քանդակի վերականգնում, տեղափոխում և տարածքի բարեկարգում» և «Բյուրեղավանի համայնքի «Արձագանք» արձանի վերականգնում» միջոցառումները ընդգրկել «1075» ծրագրի «21001» միջոցառման մեջ և ըստ այդմ խմբագրելՆախագծի մնացած հավելվածները:
	· Ընդունվել է
· Կատարվել են համապատասխան լրացումներ




Չի ընդուվնել
«ԼՈՌԵՑԻ ՍԱՔՈ» քանդակը և Բյուրեղավանի համայնքի «Արձագանք» արձանը չեն հաշվառվում որպես հուշարձան





	
	10.	Անիպեմզայի մշակույթի տան վերականգնման ու փոքրիկ թանգարանի ստեղծման նախագծային և փորձաքննության ծառայու¬թյունները տարանջատել Երերույքի տաճարի և փոքր դամբարանի թաղերի ամրակայման նախագծային և փորձաքննության ծառայություններից և ներկայացնել «1196» ծրագրի «12001» միջոցառման ներքո: 
	· Ընդունվել է
· Կատարվել են համապատասխան փոփոխություններ

	
	11.	Նախագծի N 5 հավելվածում միջոցների հատկացումը արտացոլել նաև ըստ ուղղությունների (օբյեկտների):
	· Ընդունվել է
· Կատարվել է համապատասխան լրացում

	
	12.	Նախագծի NN 6 և 7 հավելվածներից հանել արդյունքային չափորոշիչներ չպարունակող տողերը և «1148» ծրագրի գծով նշված «Ջերմադիֆուզիոն եղանակով մետաղապատված ալմաստային հատիկներով բարձր աշխատունակությամբ հղկագործիքների պատրաստման տեխնոլոգիայի մշակումը և ներդրումն արտադրության մեջ» տողերը:
	· Ընդունվել է
· Կատարվել են համապատասխան փոփոխություններ

	ՀՀ քաղաքաշինության կոմիտե

13.04.2020թ.
№ 01/16.1/3179-2020

	«Հայաստանի Հանրապետության 2020 թվականի պետական բյուջեում վերաբաշխում, Հայաստանի Հանրապետության կառավարության 2019 թվականի դեկտեմբերի 26-ի N 1919-Ն որոշման մեջ  փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ ՀՀ քաղաքաշինության կոմիտեն  առաջարկություններ ու դիտողություններ չունի։
	Ընդունվել է ի գիտություն


	ՀՀ տարածքային կառավարման և ենթակառուցվածքների նախարարություն

	Հայտնում ենք, որ «Հայաստանի Հանրապետության 2020 թվականի պետական բյուջեում վերաբաշխում, Հայաստանի Հանրապետության կառավարության 2019 թվականի դեկտեմբերի 26-ի N 1919-Ն որոշման մեջ փոփոխություններ և լրացումներ կատարելու մասին» Կառավարության որոշման նախագծի վերաբերյալ մեր իրավասությունների շրջանակներում առարկություններ և առաջարկություններ չունենք:
	Ընդունվել է ի գիտություն


* Նախագիծն ուղարկվել է կարծիքի նաև ՀՀ էկոնոմիկայի նախարարություն և ՀՀ էկոնոմիկայի նախարարության Զբոսաշրջության պետական կոմիտե, որոնցից դեռ պատասխան չի ստացվել


	
ՆԱԽԱՐԱՐ`                ԱՐԱՅԻԿ  ՀԱՐՈՒԹՅՈՒՆՅԱՆ







